
10 КЛАСС
1. Пӧртӱ гишӓн рисуйымы лаштыкым махань произведении гӹц нӓлмӹ. Произведенин авторжым келесӹдӓ. (2 балл)
Ма доно тӓнгӓштӓрӓш лиэш солаштыш шуды салымы жепӹм! Пӱртӱ йӓнгӹм сусуэмдӓ, сӹнзӓм валгалтара. Садвичӹш пырен шагалат – вишня цевергӓ, ломбы кӹцкӹ кӱэш, шаптыр шимемеш, ӹнгӹж ӹшке цӹрежӹм нӓлеш. А пеледӹшыжӹ махань!

Мӱлӓндӹн техень цевержӹм йӓнгӹм пачын анжен шалгымет веле шоэш дӓ…
2. Ти лаштыквла махань произведенивлӓ гӹц нӓлмӹ? Произведенин авторжым пӓлемдӹдӓ. (4 балл)
а) «Марывлӓ семӹк праздникӹм яратат. Махань тотлы качкышым нӹнӹ ӹшке хынаштылан ак пукшеп, махань пышкыды йӹлмы доно ак шӹнеп? Пингӹдӹ пуйыреш, ныгыды сыраэш лывыргышы йӹлмӹштӹ махань шамакым ак попы, махань лыжга мырым ак мыралты?».
б) «Тагачы семӹк айо толмым ӱлицӓш анжалмыкок пӓлет. Парсын савыцан, ош шавыран, кем ялан, йыдал ялан ӹдӹрвлӓ кайыкалат, кидӹштӹм ик векӹ, вес векӹ лывыргын ӹрзӓлӹт, кавырын ташкал-ташкал эртӓт. Млоецвлӓ тӹшкӓн-тӹшкӓн кеӓт. Ош тыгырм чиэн, парсын ӹштӹм ӹштӓлӹн, улы-уке цевер выргемӹштӹм вӹлӓнӹштӹ чиэн, шӹм полдышан гармонь доно ойхан семӹм шактен, йошт-йошт ташкал кеӓт».
3. Ти шамаквлӓм махань литературный герой келесен? Махань произведеништӹ? (6 балл)
а) «Ӓтяжӹ ганьок турна гӹнь, тӹдӹ гишӓн сусу лиӓш ак ли»»

б) «Азиӓт вӹд! Кӹшкӹла ӓйӹнӹлеш вет. Куп пӹжӓш! Яра, мӓ тӹньӹм изиш теве итӹрӓенӓ, тырхалал…»
в) Тау, ӓви, анжен куштыметлӓн! А ӹнде мӹньӹм подвиг ӹштӓш благословляйӹ».

4. Анжыктымы геройвла махань произведении гӹц ылыт? Произведенин авторжы дон жанржым пӓлемдӹдӓ. (9 балл)
а) Кедрин, Мараев, Фугасов;

б) Верук, Сакар, Шайык Семон;

в) Терей, Кузи, Чопай.

5. Война веремӓн сирӹшшӹ поэтвлӓн лымӹштым пӓлемдӹдӓ. (5 балл)
6. Литературын эпический жанрвлӓжӹм пӓлемдӹдӓ. (2 балл)
7. Мары кымдемӹштӹшӹ художниквлӓн лӹмӹштӹм дӓ пӓшӓштӹм пӓлемдӹдӓ. (6 балл)
8. А. Спиридоновын «Югорно» эпосшым мары йӹлмӹш сӓрӹшӹ эдемӹн лӹмжӹ. (2 балл)
9. Пӹтӓртӹш жепӹн шӹндӹмӹ махань спектакльым анжендӓ? Авторжым пӓлемдӹдӓ. (6 балл)
10. Кӹзӹтшӹ жепӹштӹ сирӹшӹ ик поэтлӓн ӓкӹм пуэн сирӹда. (10 балл)
